«ԱՎՏՈՄԱՏԻԿԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԸ ՄԱՍՆԱՎՈՐԵՑՆԵԼՈՒ ՄԱՍԻՆ

 ՀՀ կառավարության որոշման նախագծի հիմնավորում

	1
	Անհրաժեշտությունը

	
	«Ավտոմատիկա» ՓԲԸ-ի (այսուհետ՝ Ընկերություն) 80 տոկոս պետական սեփականություն հանդիսացող բաժնետոմսերը ընդգրկված են «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկում (այսուհետ՝ Օրենք) և ենթակա են մասնավորեցման «Պետական գույքի մասնավորեցման (սեփականաշնորհման) մասին» ՀՀ օրենքի համաձայն: 

	2
	 Ընթացիկ իրավիճակը և խնդիրները

	
	«Ավտոմատիկա» ՓԲԸ-ն նախկինում ՀՀ պաշտպանության նախարարության (Նախարարություն) պատվերներով իրականացրել է տեխնիկայի նորոգման և արդիականացման աշխատանքներ: Կատարված ուսումնասիրությունների արդյունքում Նախարարությունը եկել է այն եզրահանգման, որ «Ավտոմատիկա» ՓԲԸ-ն չի համապատասխանում պահանջներին, մաս​նա​վորա​պես ընկերության շենք-շինությունները չեն բավարարում ժամա​նակակից համակարգերի նորոգման և արդիականացման աշխատանքները կազմա​կերպելուն։ Հետևաբար հետագայում նպատակահարմար չէ ընկերությունն ընդգրկել տեխնիկայի նորոգման և արդիականացման  աշխատանքների կատարման գործընթացներում: 

Հաշվի առնելով նշվածը՝ Նախարարությունն առաջարկել էր «Ավտոմատիկա» փակ բաժնետիրական ընկերության պետական սեփականություն հանդիսացող 80 տոկոս բաժնետոմսերի կա​ռա​վարման լիազորությունը վերապահել Պետական գույքի կառավարման կոմիտեին` հետագայում մասնավորեցման նպատակով:

Արդյունքում ՀՀ կառավարության 2015 թվականի հունվարի 30-ի թիվ 47-Ա որոշմամբ «Ավտոմատիկա» փակ բաժնետիրական ընկերության պետական սեփականություն հանդիսացող 80 տոկոս բաժնետոմսերի կառավարման լիազորությունը 31.03.2015թ. ստորագրված բաժնետոմսերի հանձնման-ընդունման ակտով փոխանցվել է Պետական գույքի կառավարման կոմիտեին:

Պատվերների բացակայության պատճառով ընկերությունը 2015թ. առաջին եռամսյակից սկսած գործունեություն չի իրականացրել:

Չվճարված աշխատավարձերի մասով հարուցված են եղել դատական գործընթացներ, ընկերությունը հոսանքազրկված է եղել, անջատված են եղել կապի միջոցները:
Ընկերության շենք-շինությունների մակերեսը կազմում է 12 997.6 քառ. մետր, որից արտադրական մասնաշենքը՝ 7246.2 քառ.մետր և ճաշարանի մասնաշենքը՝ 371.7 քառ. մետր ըստ գործող շինարարական նորմերի և հետազննության մեթոդական ցուցումների չափորոշիչների դասվում են 3-րդ աստիճանի վնասվածության։  Ընկերության զբաղեցված հողատարածքը կազմում է 1.977 հա, որը հանդիսանում է ընդհանուր բաժնային սեփականություն (տարածքում առկա է ԱԻՆ-ին հանձնված անշարժ գույք)։
Ընկերությունում առկա խնդիրների լուծման, հետագա բռնագանձումներից խուսափելու նպատակով, ՀՀ կառավարության 2015 թվականի դեկտեմբերի 10-ի թիվ 1436-Ն որոշմամբ տրամադրվել է 88731,015 հազ. դրամ բյուջետային վարկ՝ տարեկան 8.5 տոկոս տոկոսադրույքով։ ՀՀ ֆինանսների նախարարության և ընկերության միջև 28.12.2015թ. կնքված անշարժ գույքի գրավի պայմանագրով ընկերության ամբողջ անշարժ գույքը գրավադրվել է ՀՀ ֆինանսների նախարարության օգտին։

ՀՀ կառավարության 1998 թվականի մարտի 27-ի N 209 որոշմամբ սահմանված կարգով 2023 թվականի հունվարի 27-ին դրությամբ իրականացվել է Ընկերության գույքի գնահատում։ Ընկերության ակտիվների գնահատված մեծությունը կազմում է 1,423,112.3 հազ դրամ (ներառյալ 1.977 հա հողամասի կադաստրային արժեքը՝ 492,047.622 հազ.դրամ), իսկ Ընկերության պարտավորությունները կազմել են 374,534.20 հազ.դրամ։
Ընկերության պարտավորությունները 01.03.2023թ. դրությամբ կազմել են 400,610.9 հազ.դրամ։
Նախագծով՝ ՀՀ օրենսդրությամբ սահմանված կարգով, Ընկերության պետական սեփականություն հանդիսացող բաժնետոմսերը մասնավորեցնելու համար, ուղղակի վաճառքի ձևով՝ նախապատվության իրավունքով 445,224.383 հազ. դրամ արժեքով առաջարկվում է ընկերության ոչ պետական բաժնեմասի սեփականատիրոջը՝ «ՌԱՖԷԼԳՐԻԳ» փակ բաժնետիրական ընկերությանը։ Ընկերության ոչ պետական բաժնեմասի սեփականատերն իր նախապատվության իրավունքից չօգտվելու դեպքում, նույն արժեքով այն առաջարկում է Ընկերությանը: Ընկերության կողմից դրանք ձեռք բերելուց հրաժարվելու դեպքում բաժնետոմսերը նույն արժեքով կներկայացվի մասնավորեցման դասական աճուրդով մեկնարկային գին սահմանելով 445,224.383 հազ. դրամ:
Նախագծով սահմանվում է նաև, որ հետագայում հողամասի առուվաճառքի, նվիրատվության, փոխանակման, իրավաբանական անձի բաժնետոմսի դիմաց բաժնետոմսի (բաժնեմասի, փայի) սեփականատիրոջը հանձնման կամ իրավաբանական անձանց լուծարումից հետո նրա հիմնադիրներին հանձնման դեպքում, ձեռք բերողը համապատասխան համայնքային բյուջե պետք է վճարի հողամասի՝ վճարման պահին գործող կադաստրային արժեքը:

	3
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4 Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	1
	«Պետական գույք մասնավորեցնելու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ «Ավտոմատիկա» ՓԲԸ-ի պետական բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի համապատասխան համայնքի ֆոնդային բյուջե՝ ըստ գույքի գտնվելու վայրի:

	2
	 Կարգավորման նպատակը և բնույթը 

	
	Ընկերության մասնավորեցման ճանապարհով նպաստել ընկերության հետագա զարգացմանը:

	3
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության  տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:

	4
	Ակնկալվող արդյունքը

	
	Ընկերության մասնավորեցման արդյունքում պետական բյուջեի մուտքերի ավելացում:

	5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնի:

	2
	Միջազգային պայմանագրերով ստանձնած պարտավորությունների հետ համապատասխանությունը

	6. Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	2
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	7
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	       Նախագիծը բխում է  ՀՀ կառավարության 01.04.2021թ. «Պետական գույքի կառավարման 2021-2023թթ. ծրագիրը հաստատելու մասին» թիվ 458-Լ որոշումից։ Նպատակն է՝
1. գույքի արդյունավետ կառավարումը,
2․ պետական գույքի մասնավորեցման շնորհիվ ՀՀ պետական և համայնքային բյուջեների եկամուտների ավելացումը և գույքի հանրային օգտակարության բարձրացումը,
3. պետական գույքի կառավարման ոլորտում պետություն-մասնավոր հատված փոխշահավետ գործընկերության համար անհրաժեշտ պայմանների ստեղծումը և համագործակցությունը,
4. պետական գույքի արդյունավետ օգտագործման ճանապարհով տնտեսության իրական հատվածում ներդրումների ներգրավման ապահովումը։



